
Монгол Улсын Их Хурлын 2009 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны 2009 оны 8 дугаар сарын 25-ны өдөр (Мягмар гараг)-ийн хуралдаан 17 цаг 55 минутад эхлэв.


Байнгын хорооны дарга, УИХ-ын гишүүн Б.Батбаяр ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 21 гишүүнээс 12 гишүүн ирж, 57.1 хувийн ирцтэй байв. Үүнд:


Чөлөөтэй: Г.Занданшатар, Х.Наранхүү, Ц.Шинэбаяр, Д.Энхбат.


Тасалсан: П.Алтангэрэл, Су.Батболд, Б.Бат-Эрдэнэ, Н.Ганбямба, Л.Гүндалай.


Усны тухай хуульд нэмэлт оруулах тухай хуулийн төсөл (эцсийн хэлэлцүүлэг)


Хэлэлцэж буй асуудалтай холбогдуулан Усны үндэсний хорооны нарийн бичгийн дарга Д.Доржсүрэн, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Эрдэнэбүрэн, Д.Энхбат, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Х.Хулан нарын бүрэлдэхүүнтэй ажлын хэсэг байлцав.


Усны тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлэгт бэлтгэсэн талаархи танилцуулгыг Байнгын хорооны дарга, УИХ-ын гишүүн Б.Батбаяр танилцуулав.


Хуулийн төслийн эцсийн хэлэлцүүлэгтэй холбогдуулан УИХ-ын гишүүдээс асуулт, санал гараагүй болно.


Б.Батбаяр: -Усны тухай хуульд нэмэлт оруулах тухай хуулийн төслийн эцсийн хэлэлцүүлгийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү.


Зөвшөөрсөн

10


Татгалзсан

  1


Бүгд 


11


Гишүүдийн олонхийн саналаар дэмжигдлээ.


Байнгын хорооноос гарах танилцуулгыг УИХ-ын гишүүн Д.Балдан-Очир УИХ-ын чуулганы нэгдсэн хуралдаанд танилцуулахаар тогтов.


Хуралдаан 18 цаг 00 минутад өндөрлөв.


Тэмдэглэлтэй танилцсан:


БАЙГАЛЬ ОРЧИН, ХҮНС, ХӨДӨӨ 
АЖ

 АХУЙН БАЙНГЫН ХОРООНЫ ДАРГА                                                  Б.БАТБАЯР


Тэмдэглэл хөтөлсөн:


ХУРАЛДААНЫ ТЭМДЭГЛЭЛ ХӨТЛӨГЧ



         Д.ЭНЭБИШ

УИХ-ЫН 2009 ОНЫ ХАВРЫН ЭЭЛЖИТ ЧУУЛГАНЫ БАЙГАЛЬ

ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ

08 ДУГААР САРЫН 25-НЫ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ


Хуралдаан 17 цаг 55 минутад эхлэв.


Б.Батбаяр: -21-11 ирсэн байна, ирсэн гэж тооцож байна. Эндээс ирсэн гишүүн 7, тэгээд 4 гишүүн Цэнгэл гишүүн, Д.Кёкүшюзан Батбаяр гишүүн, Баярсайхан гишүүн, Баделхан гишүүн 4 дэмжиж байгаагаа хэлсэн байна. Ингээд ирцэнд орж бүртгүүлээч ээ гэж ингэж хүсэлт тавьсан. Ингээд ирц бүрдсэн учраас хурал нээж байгааг мэдэгдье.


Өнөөдрийн Байнгын хорооны хуралдаанаар Усны тухай хуульд нэмэлт оруулах тухай хуулийн төслийн эцсийн хэлэлцүүлгийг хийнэ. 


Усны тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлэгт бэлтгэсэн талаархи танилцуулгыг гишүүн Батбаяр хийнэ. За ингээд танилцуулгаа хийе. Их товчхон. 


Б.Батбаяр: -УИХ-ын эрхэм гишүүд ээ,


Усны тухай хуульд нэмэлт оруулах тухай хуулийн төслийн анхны хэлэлцүүлгийг УИХ-ын ээлжит бус чуулганы 2009 оны 8 дугаар сарын 25-ны өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр тус Байнгын хороонд шилжүүлсэн билээ.


Уг хуулийн төслийг эцсийн хэлэлцүүлэгт бэлтгэсэн тухай танилцуулга болон хуулийн төслийг Байнгын хорооны энэ өдрийн хуралдаанаар хэлэлцүүлэхээр Та бүхэнд тараагаад байна. УИХ-ын чуулганы нэгдсэн хуралдааны анхдугаар хэлэлцүүлгээр санал хурааж дэмжигдсэн зарчмын зөрүүтэй саналуудыг хуулийн төслийн холбогдох зүйл, заалтанд тусгаж, байршуулсны гадна төслийн үг хэллэг, найрлагын засварыг хийсэн болно.


Хуулийн төслийг эцсийн хэлэлцүүлэгт бэлтгэсэн материалтай танилцаж, Байнгын хорооны хуралдаанаар хэлэлцэхийг Та бүхнээс хүсье. 


Анхаарал тавьсанд баярлалаа.


Б.Батбаяр: -За ингээд одоо илтгэлтэй холбогдуулан УИХ-ын гишүүдээс илтгэгчээс асуух асуулт, тайлбар тодруулга авах гишүүн байна уу. Алга байна. За тэгвэл хуулийн төслийг УИХ-ын нэгдсэн хуралдааны эцсийн хэлэлцүүлэгт оруулах асуудлаар санал хураалт явуулна. 


Энэ хуулийн төслийг дэмжиж байгаа гишүүд гараа өргөнө үү. 11-10 байна.


Хуулийн төслийг эцсийн хэлэлцүүлэгт бэлтгэсэн тухай Байнгын хорооны танилцуулгыг Балдан-Очир гишүүн танилцуулна. Баярлалаа. Хуралдааныг хаалаа.


Хуралдаан 18 цаг 00 минутад өндөрлөв.


Соронзон хальснаас хянаж буулгасан


Хуралдааны тэмдэглэл хөтлөгч
Д.Энэбиш

